ԱՄՓՈՓԱԹԵՐԹ
«ՀԻԴՐՈՕԴԵՐԵՎՈՒԹԱԲԱՆԱԿԱՆ ՏԵՂԵԿԱՏՎՈՒԹՅՈՒՆ ԱՐՏԱԴՐՈՂ ԱՆՁԱՆՑ ՊԵՏԱԿԱՆ ՌԵԵՍՏՐԻ ՎԱՐՄԱՆ, ՀԻԴՐՈՕԴԵՐԵՎՈՒԹԱԲԱՆԱԿԱՆ ՏԵՂԵԿԱՏՎՈՒԹՅՈՒՆ ԱՐՏԱԴՐՈՂ ԱՆՁԱՆՑ, ՆՐԱՆՑ ԿԱՏԱՐԱԾ ԱՇԽԱՏԱՆՔՆԵՐԻ ՈՒ ՄԱՏՈՒՑԱԾ ԾԱՌԱՅՈՒԹՅՈՒՆՆԵՐԻ, ԻՆՉՊԵՍ ՆԱԵՎ ՀԻԴՐՈՕԴԵՐԵՎՈՒԹԱԲԱՆԱԿԱՆ ԵՐԵՎՈՒՅԹՆԵՐԻ ԵՎ ՊՐՈՑԵՍՆԵՐԻ ՎԵՐԱԲԵՐՅԱԼ ՏԵՂԵԿԱՏՎՈՒԹՅՈՒՆԸ ՊԵՏԱԿԱՆ ՌԵԵՍՏՐՈՒՄ ՆԵՐԱՌԵԼՈՒ 
ԿԱՐԳԸ ՍԱՀՄԱՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ 
 ՆԱԽԱԳԾԻ

       
	 1. ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	15.08. 2022թ.


	
	N 01/11-/14375

	     Առաջարկություններ և դիտողություններ չունի։


	
	 

	 2. ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐՈՒԹՅՈՒՆ
	11.08. 2022թ.


	
	N 01/01.1/5416

	Առաջարկություններ և առարկություններ չունի։


	
	 

	 3. ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅՈՒՆ
	11.08.2022թ.


	
	N ՊՆ510/3873


	

1. «Հիդրոօդերևութաբանական գործունեության մասին» ՀՀ օրենքի 12-րդ հոդվածի 1-ին մասի շրջանակներում ՀՀ զինված ուժերի ավիացիայի համակարգը ևս հանդիսանում է հիդրոօդերևութաբանական տեղեկատվություն արտադրող մարմին, ներառված չէ պետական հիդրոօդերևութաբանական ծառայության համակարգում, ինչպես նաև չի հանդիսանում ֆիզիկական և իրավաբանական անձ: Այդ առումով, իրականացվող գործունեության շրջանակներում ԶՈՒ ավիացիան որոշակիորեն կարող է համարվել գերատեսչական հիդրոօդերևութաբանական ծառայություն: Տվյալ պարագայում, հստակեցման կարիք ունի, թե արդյոք ներկայացված որոշման նախագիծը տարածվում է գերատեսչական հիդրոօդերևութաբանական ծառայությունների վրա, ինչպես նաև վերջիններիս ռեեստրում գրանցման պայմանները նույնական են (կամ կարող են նույնական լինել) ֆիզիկական և իրավաբանական անձանց համար սահմանված պայմաններին։
	Չի ընդունվել
1. «Հիդրոօդերևութաբանական գործունեության մասին» օրենքի (այսուհետ՝ Օրենք) 2-րդ հոդվածի վերջին պարբերությունը հստակ սահմանում է, որ հիդրոօդերևութաբանական տեղեկատվություն արտադրող անձանց պետական ռեեստրը (այսուհետ՝ պետական ռեեստր)՝ օրենքի 12-րդ հոդվածի 1-ին մասի «բ» և «գ» կետերով սահմանված մարմինների և անձանց .... տվյալների ամբողջություն է։ Օրենքի 12-րդ հոդվածի 1-ին մասի «բ» կետը գերատեսչական հիդրոօդերևութաբանական ծառայություններն են: Նման կարգավորում օրենքը սահմանելով տարակարծությունների տեղիք չի տալիս, իսկ  նախագիծը կարգավորում է արդեն իսկ Օրենքով սահմանված մարմինների և անձանց պետական ռեեստրում ներառվելու կարգն ու պայմանները, հետևաբար նախագիծը տարածվում է գերատեսչական հիդրոօդերևութաբանական ծառայությունների վրա։ Ինչ վերաբերում է գրանցման պայմաններին, ապա նախագծով հաստատվող կարգի (այսուհետ՝ Կարգ) 5-րդ կետով նախատեսված է տեղեկատվություն արտադրողների (Կարգի 1-ին կետով սահմանել ենք, որ Կարգում կիրառվող հասկացությունները համապատասխանում են  Օրենքով սահմանված հասկացությունների բովանդակություններին) կողմից ներկայացվող տեղեկությունների ցանկը՝ մասնավորեցնելով (1-ին և 2-րդ ենթակետեր) իրավաբանական և ֆիզիկական անձանց կարգավիճակով պայմանավորված՝ վերաբերելի տեղեկատվությունը, այսինքն՝ պայմանները նույնական են։


	2. կարգի 7-րդ կետի շրջանակներում առաջարկում ենք հստակեցնել պետական ռեեստրում գրանցումը մերժելուց հետո կրկին դիմելու ընթացակարգը և ժամկետները:
	
	






















	2. Պետական ռեեստրում գրանցվելու համար նախագիծը հստակ կարգավորումներ է պարունակում, անկախ մերժման հանգամանքից։ Կրկին դիմելու համար նոր ընթացակարգ չի սահմանվում, քանի որ դիմողը պետական ռեեստրում ընդգրկվելու համար պետք է համապատասխանի Կարգով սահմանած պայմաններին։ Ինչ վերաբերում է ժամկետներին, ապա դիմողի համար սահմանափակում նախատեսված չէ։ Ցանկացած ժամանակ՝ Կարգին համապատասխան փաստաթղթերն ու պայմանները բավարարելու պայմանով կարող է դիմել պետական ռեեստրում ներառվելու համար։ Կրկին դիմելու համար ժամկետ և նոր ընթացակարգ սահմանելու անհրաժեշտությունը բացակայում է։ 

	 4. ԷԿՈՆՈՄԻԿԱՅԻ ՆԱԽԱՐԱՐՈՒԹՅՈՒՆ
	17.08.2022 թ.


	
	N 01/13150

	   Դիտողություններ և առաջարկություններ չկան։

	    

	 5. ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅՈՒՆ
	18.08.2022 թ.


	
	N ԳՍ/21.121914

	Հանրապետության կառավարությունը որոշում է.» բառերով։
Միաժամանակ հայտնում ենք, որ Նախագիծը ուղարկվել է Քաղաքացիական ավիացիայի կոմիտեի քննարկմանը։ Վերջինս հայտնել է, որ առաջարկություններ և դիտողություններ չունի։
Կառավարության որոշման նախագծի (այսուհետ՝ Նախագիծ) վերաբերյալ առաջարկում է նախաբանում «Հիմք ընդունելով «Հիդրոօդերևութաբանական գործունեության մասին» օրենքի 10-րդ հոդվածի 1-ին մասի «դ» ենթակետը՝ Կառավարությունը որոշում է.» բառերը փոխարինել «Հիմք ընդունելով «Հիդրոօդերևութաբանական գործունեության մասին» օրենքի 10-րդ հոդվածի 1-ին մասի «դ» կետը՝ Հայաստանի 
	Ընդունվել է
կատարվել է համապատասխան փոփոխություն

	 6. ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	19.09.2022 թ.


	
	N ԳՍ/21.121914

	   1. Հիդրոօդերևութաբանական տեղեկատվություն արտադրող անձանց պետական ռեեստրի վարման, հիդրոօդերևութաբանական տեղեկատվություն արտադրող անձանց, նրանց կատարած աշխատանքների ու մատուցած ծառայությունների, ինչպես նաև հիդրոօդերևութաբանական երևույթների և պրոցեսների վերաբերյալ տեղեկատվությունը պետական ռեեստրում ներառելու կարգը սահմանելու մասին» Հայատանի Հանրապետության կառավարության որոշման նախագծի 1-ին կետով սահմանվող հավելվածի (այսուհետ՝ Հավելված) 1-ին կետն անհրաժեշտ է համապատասխանեցնել Հավելվածի վերնագրին՝ ելնելով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջներից:

	Ընդունվել է


	2. Հավելվածի 2-րդ կետի «արտադրողներ» բառից հետո նշված «պետական ռեեստրում հաշվառվելուց հետո» բառերն անհրաժեշտ է հանել՝ անհիմն կրկնություններից խուսափելու նպատակով՝ հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 8-րդ մասի պահանջները
	Ընդունվել է


	3.Հավելվածի 3-րդ կետի «սահմանում է» ձևակերպումն առաջարկում ենք փոխարինել «նշանակում է» ձևակերպմամբ:
	Ընդունվել է


	    4. Հավելվածի 5-րդ կետի 1-ին ենթակետից անհրաժեշտ է հանել «գտնվելու վայրը» բառերը, քանի որ դրանք կրկնվում են՝ հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 8-րդ մասի պահանջները:
	
	Ընդունվել է


	    5. Հավելվածի 6-րդ կետում անհրաժեշտ է հստակեցնել, թե համապատասխան ստորաբաժանումն ինչ ժամկետում պետք է ուսումնասիրի տեղեկությունների ամբողջությունը։
	Ընդունվել է


	    6. Հավելվածի 6-րդ, 8-րդ և 9-րդ կետերի ենթակետերն անհրաժեշտ է համարակալել՝ համաձայն «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջների:
	Ընդունվել է


	    7. Հավելվածի 7-րդ կետի համաձայն՝ լիազորված մարմինը հանձնաժողովի եզրակացության հիման վրա, սույն կարգի 5-րդ կետի պահանաջները չբավարարելու դեպքում մերժում է տեղեկատվություն արտադրողին պետական գրանցամատյանում ընդգրկելը՝ հինգ աշխատանքային օրվա ընթացքում ծանուցելով պատճառաբանված մերժման մասին։
	Այս առումով անհրաժեշտ է նկատի ունենալ «Վարչարարության հիմունքների և վարչական վարույթի մասին» օրենքի 70-րդ հոդվածի 1-ին մասը, համաձայն որի՝ ակտը կարող է բողոքարկվել վարչական կամ դատական կարգով: Վերոգրյալը հաշվի առնելով Նախագծում անհրաժեշտ է նախատեսել տեղեկատվություն արտադրողին գրանցամատյանում չընդգրկելու որոշման բողոքարկման հնարավորություն:
	Վերոգրյալի համատեքստում անհրաժեշտ է խմբագրել նաև Հավելվածի 13-րդ և 14-րդ կետերը:

	Ընդունվել է


	    8. Հավելվածի 8-րդ կետի համաձայն՝ վկայականի գործողության ժամկետը որոշվում է հիդրոօդերևութաբանական տեղեկատվության արտադրությունը սկսելու և դադարեցնելու կամ առանձին աշխատանքների կատարման և հիդրոօդերևութաբանական գործունեության այդ տեսակը կազմող ծառայությունների մատուցման վերաբերյալ տեղեկությունների հիման վրա, որոնք տրամադրել է տեղեկատվություն արտադրողը: Միևնույն ժամանակ նույն կետի համաձայն՝ տեղեկատվություն արտադրողի հաշվառման վկայականի ժամկետը 2 տարի է: 
	Այս առումով հիշյալ դրույթների միջև առկա հակասություններն անհրաժեշտ է վերացնել:

	Ընդունվել է




